Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tat-30 ta' Gunju, 2006

Citazzjoni Numru. 937/2004

Avukat Dottor David Tonna bhala prokuratur specjali
ghan-nom u in rapprezentanza tas-socjeta estera Nike
International Limited

Versus

Avukat Dottor Leslie Cuschieri u Prokuratric¢i Legali
Veronica Rossignaud b’dikriet ta’ I-10 ta’ Jannar 2005
mahtura kuraturi deputati biex jirrapprezentaw lis-
socjeta estera XXX9999 Midad S.A.R.L.

Din il-kawza hija dwar proprjeta industrijali.

|c-Citazzjoni tghid illi l-atturi s-so¢jeta attrici  hija
proprjetarja ta’ diversi markji, fosthom il-markju NIKE u I-
markju distintiv. maghruf bhala Swoosh Design, i
tgeghedhom fuq diversi prodotti mahduma minnha, bhal
hwejjeg ta’ Ibies, zraben sportivi, brieret u prodotti ohra.
Is-socjeta attrici ghandha wkoll dritt ta’ proprieta
industrijali ta’ |-istess markji NIKE u Swoosh Design fil-
komplessita taghhom irregistrati fir-Registru tal-Markji

fMalta taht Trademark N° 17123 u Trademark N° 17125,
u ghandha ukoll id-drittijiet ta’ l-awtur fuq id-disinn jew
xoghol artistiku Swoosh Design, dan kollu taht |-art. 2 ta’ I-
Att dwar Drittijiet dwar Proprjeta Intellettwali (Mizuri
Intrakonfini) [Kap. 414]. Il-markju Swoosh Design huwa
wkoll irredistrat bhal trademark komunitarja ma’ [-Office
for Harmonization in the Internal Market ta’ I|-Unjoni
Ewropeja taht numru 000277632 (Swoosh Design —
outline form) u numru 000277517 (Swoosh Design —
solid form).

FI-4 ta' Novembru 2004 iddahhlet gewwa Malta fuq il-
vapur MV CMA COM Mercure, uljew giet importata
temporanjament u/jew tgieghdet gewwa zona hielsa jew
mahzen hieles, konsenja ta’ madwar erbat elef, erba mija
u erbgha u hamsin (4.454) bic¢a hwejjeg ta’ Ibies sportivi
li jgibu I-markju NIKE u I-markju distintiv Swoosh Design,
b’container numru ECMU 4412981, bi ksur tal-projibizzjoni
ta’ l-art. 4 tal-Kap. 414 ghax dawn il-hwejjeg ma humiex
genwini.

[l-polza ta' karigu numru SHZ142022 turi li I-konsenjatarji
ta’ dawn il-hwejjeg ta’ Ibies sportivi huma s-socjeta
XXX9999 Midad S.A.R.L, ta’ 9, Rue 116, Hay Mly,
Abdellah CP 20150 Casablanca, Morocco, u turi wkoll illi
shipper hija s-soc¢jeta SHZ0001 Magic International Trade
Limited.

Id-dhul gewwa Malta, u/jew Il-esportazzjoni ul/jew ir-ri-
esportazzjoni ghal-Cirkolazzjoni hielsa, u/jew importazzjoni
temporanja u/jew tgeghid gewwa zona hielsa jew mahzen
hieles ta' oggetti li bihom jinkiser dritt ta’ proprjeta
intellettwali huwa projibit tant I-art. 4 tal-Kap. 414 tal-
Ligijiet ta' Malta.

Dawn il-hwejjeg ta’ Ibies sportivi jiksru d-drittijiet ta’
proprieta intellettwali tas-socjeta attrici skond I-art.
2(h@)(), (i) u (i) u l-art. 2(1)(b) tal-Kap. 414, u skond I-
art. 2(1)(a) u (b) tar-Regolament tal-Kunsill (EC) numru
1383/2003 tat-22 ta’ Lulju 2003 dwar I-azzjonijiet li tiehu d-
dwana kontra prodotti li dwarhom hemm suspett li jiksru
Certi drittijiet ta’ proprieta intelletwali u |-mizuri li jridu
jittiehdu kontra prodotti li jinstabu li jiksru dawk id-drittijiet.

Din il-konsenja ta’ hwejjeg ta’ Ibies sportivi bhalissa hija
mizmuma mill-Kontrollur tad-Dwana taht il-provvedimenti
tal-Kap. 414 wara li s-socjeta attrici ghamlitlu talba bil-

miktub u tatu I-informazzjoni kollha mehtiega sabiex ikun
jista’ jiddeciedi dwar il-kaz.

Ghal dawn ir-ragunijiet is-so¢jeta attri¢i talbet illi I-qorti:

1. tghid illi d-dhul gewwa Malta u/jew |-importazzjoni
temporanja u/jew tgeghid gewwa zona hielsa jew mahzen
hieles mis-socjeta konvenuta ta’ din il-konsenja ta’
madwar erbat elef, erba’ mija u erbgha u hamsin (4,454)
bicca ta’ hwejjeg ta’ Ibies sportivi li bhalissa hija magbuda
mill-Kontrollur tad-Dwana tikser id-dritt ta’ proprjeta
intellettwali tas-socjeta attrici ghax il-hwejje§ ma humiex
genwini, skond I-Artikolu 2(1)(@)(i), (ii), (iii) u (b) tal-Kap.
414 u ghaldagstant tikser I-art. 4 ta’ l-istess ligi dwar it-
trademarks registrati fisem is-socjeta attrici bin-numri
17123 u 17125 fir-Registru tal-Markji ta’ Malta, u/jew dwar
id-drittijiet ta’ l-awtur illi s-so¢jeta attrici ghandha fuq ix-
xoghol artistiku taghha Swoosh Design;

2. tghid illi d-dhul gewwa Malta u/jew I-importazzjoni
temporanja u/jew tgeghid gewwa zona hielsa jew mahzen
hieles ta’ din il-konsenja ta’ hwejjed ta’ Ibies sportivi tikser
l-art. 2(1)(a) u (b) tar-Regolament tal-Kunsill (EC) numru
1383/2003 tat-22 ta’ Lulju 2003 dwar it-trademarks
registrati fisem is-socjeta attri¢i bin-numri 17123 u 17125
fir-Registru  tal-Markji ta’ Malta, u/jew dwar ir-
registrazzjonijiet  tat-trademarks komunitarji  numru
000277632 (Swoosh Design — outline form) u numru
000277517 (Swoosh Design — solid form) registrati fisem
is-socjeta attri¢i, skond il-provvedimenti tar-Regolament
tal-Kunsill (EC) numru 40/94 tal-20 ta’ Dicembru 1993 fuq
it-trademark komunitarja (ta’ I-Unjoni Ewropeja)), ul/jew
dwar id-drittijiet ta’ I-awtur illi s-socjeta attrici ghandha fuq
ix-xoghol artistiku taghha Swoosh Design.

3. ghalhekk tordna lill-Kontrullur tad-Dwana u/jew lis-
socjeta attri¢i sabiex jeqgirdu I-hwejjeg ta’ Ibies sportivi fuq
imsemmija minghajr ebda kumpens lis-soc¢jeta konvenuta
u minn flusha, skond l-art. 8 tal-Kap. 414,

4.  taghti lis-soc¢jeta attrici kull rimedju iehor |i jista’
jinghata taht il-Kap. 414 u/jew taht ir-Regolament tal-
Kunsill (EC) numru 1383/2003 tat-22 ta' Lulju 2003;

5. tordna lis-socjeta konvenuta thallas I-ispejjez kollha
tal-garr, tal-hazna, u tal-qerda tal-hwejjeg ta’ Ibies sportivi
fug imsemmija, I-ispejjez ta’ I-uffi¢jali tad-dwana kif ukoll I-
ispejjez tal-garanzija bankarja mahruga mis-socjeta attrici

favur il-Kontrollur tad-Dwana skond il-Kap. 414, u I-
ispejjez tal-kawza.

[I-kuraturi mahturi biex jidhru ghas-soc¢jeta konvenuta
stqgarrew illi ma jafux il-fatti tal-kaz.

Mix-xhieda mressga mis-socjeta attri¢i jidher illi din
tassew ghandha d-drittijiet ta’ proprjeta industrijali
msemmija fi¢-Citazzjoni.

Gara illi fl-4 ta’ Novembru 2004 dahlet fMalta mi¢-Cina
f'container fuq il-vapur MV CMA COM Mercure konsenja
ta’ hwejjeg ta’ Ibies li kellhom markju mahsub biex juri li
kienu maghmula mis-socjeta attrici jew ghas-socjeta
attrici.  Billi kien hemm suspett illi I-hwejje§ ma kinux
genwini, ghax ma kinux tassew maghmula mis-socjeta
attrici jew ghaliha, il-konsenja nzammet mid-dwana
sakemm issir analizi fugha. Din l-analizi saret minn Elena
Pigozzi u din sabet illi, ghalkemm il-markji fuq il-hwejjeg
jixohu hafna lil dawk tas-socjeta attrici, fuq il-hwejjed
infushom kien hemm differenzi bizzejjed kemm fil-materjal
kif ukoll fil-mod kif inhadmu illi juru bi zgur illi I-hwejjeg ma
nhadmux mis-socjeta attrici jew ghaliha.

Fil-fehma tal-qorti ghalhekk il-hwejjeg ta’ Ibies fil-konsenja
fug imsemmija ma humiex genwini u |-markji ta-socjeta
attri¢i tgieghdu fughom bi ksur tal-ligi; ghalhekk it-talbiet
tas-scojeta attrici ghandhom jintlagghu.

Ghal dawn ir-ragunijiet il-qorti hekk taqta’ din il-kawza:

1. tilga’ I-ewwel talba billi tghid illi d-dhul gewwa Malta
u/jew |-importazzjoni temporanja u/jew tgeghid gewwa
zona hielsa jew mahzen hieles mis-socjeta konvenuta tal-
konsenja ta’ madwar erbat elef, erba’ mija u erbgha u
hamsin (4,454) bic¢a ta’ hwejjed ta’ Ibies sportivi i
bhalissa hija magbuda mill-Kontrollur tad-Dwana tikser id-
dritt ta’ proprjeta intellettwali tas-socjeta attrici ghax il-
hwejjeg ma humiex genwini, skond I-Artikolu 2(I)(a)(i), (ii),
(i) u (b) tal-Kap. 414 u ghaldagstant tikser I-art. 4 ta’ I-
istess ligi dwar it-trademarks registrati fisem is-socjeta
attrici bin-numri 17123 u 17125 fir-Registru tal-Markji ta’
Malta, u/jew dwar id-drittijiet ta’ I-awtur illi s-socjeta attriCi
ghandha fuq ix-xoghol artistiku taghha Swoosh Design;

2. tilga’ t-tieni talba billi tghid illi d-dhul gewwa Malta
u/jew l-importazzjoni temporanja u/jew tgeghid gewwa
zona hielsa jew mahzen hieles ta’ din il-konsenja ta’
hwejjeg ta’ Ibies sportivi tikser l-art. 2(1)(a) u (b) tar-

Regolament tal-Kunsill (EC) numru 1383/2003 tat-22 ta’
Lulju 2003 dwar it-trademarks registrati fisem is-socjeta
attrici bin-numri 17123 u 17125 fir-Registru tal-Markji ta’
Malta, u/jew dwar ir-redistrazzjonijiet tat-trademarks
komunitarji numru 000277632 (Swoosh Design — outline
form) u numru 000277517 (Swoosh Design — solid form)
registrati fisem is-socjeta attri¢i, skond il-provvedimenti
tar-Regolament tal-Kunsill (EC) numru 40/94 tal-20 ta’
Dicembru 1993 fuq it-trademark komunitarja (ta’ I-Unjoni
Ewropeja), u/jew dwar id-drittijiet ta’ I-awtur illi s-socjeta
attrici ghandha fuq ix-xoghol artistiku taghha Swoosh
Design.

3.  tilga’ t-tielet talba billi tordna lill-Kontrullur tad-Dwana
u/jew lis-socjeta attrici sabiex jeqirdu |-hwejjeg ta’ Ibies
sportivi fug imsemmija minghajr ebda kumpens lis-socjeta
konvenuta u minn flusha, skond I-art. 8 tal-Kap. 414;

4. tilga’ I-hames talba billi tordna lis-soc¢jeta konvenuta
thallas l-ispejjez kollha tal-garr, tal-hazna, u tal-gerda tal-
hwejjeg ta’ Ibies sportivi fuq imsemmija, l-ispejjez ta’ I-
uffi¢jali tad-dwana kif ukoll I-ispejjez tal-garanzija bankarja
mahruga mis-socjeta attri¢i favur il-Kontrollur tad-Dwana,;
5.  ma tgisx ir-raba’ talba billi ma huwiex mehtieg
rimedju iehor.

Tikkundanna lis-socjeta konvenuta thallas I-ispejjez kollha
tal-kawza.

< Sentenza Finali >

